Nafarroako Parlamentuko Mahaiak, 2016ko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Martínez Urionabarrenetxea jaunak aurkeztutako gaurkotasun handiko galdera, jakitekoa ea Nafarroako Gobernuak zer balorazio egiten duen Espainiak Erregio edo gutxiengoen hizkuntzen Europako Karta betetzeari buruz Europako Kontseiluak emandako laugarren txostena dela-eta.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko otsailaren 1ean

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeko foru parlamentari Koldo Martínez Urionabarrenetxea jaunak, Legebiltzarreko Erregelamenduan ezarritakoaren babesean, gaurkotasun handiko honako galdera hau aurkezten du, Nafarroako Gobernuko Herritarrekiko eta Erakundeekiko Harremanetako kontseilariak hurrengo Osoko Bilkuran ahoz erantzun dezan:

Orain dela gutxi, Europako Kontseiluak “Espainiak Erregio edo gutxiengoen hizkuntzen Europako Karta betetzeari buruzko laugarren txostena"ren emaitzak argitaratu ditu. Txostenean, luze eta zabal hitz egiten da Nafarroari buruz. Txostenean politika publikoei buruzko ohar eta gomendio ugari egiten direnez, honako hau jakin nahi dugu:

Nafarroako Gobernuak zer balorazio egiten du txosten horri buruz?

Nafarroako Gobernuak zer urrats eginen ditu txosten horren edukiak betetzeko?

Iruña, 2016ko urtarrilaren 29a

Foru parlamentaria: Koldo Martínez Uriona-barrenetxea

